
Алғысөз

Пән туралы қысқаша сипаттама: «Қолданбалы саясаттану» cаяси процестердің ерекшеліктерін, қоғамның саяси жүйесіндегі қатынастар мен институттарды анықтайды. Тікелей және жанама түрде саяси билік қалған барлық қоғамдық жүйелердің – экономикалық, әлеуметтік және рухани салалардың дамуына ықпал етеді. Сондықтан саяси билік қазіргі саясаттану ғылымының орталық ұғымы, басты категориясы болып табылады.. 



«Қолданбалы саясаттану» пәнінің мақсаты тәжiрибелiк, саяси тиiмдiлiкке қол жеткiзуге бағдарланған теориялық модельдердi, әдiстемелiк принциптердi, зерттеудiң әдiстерi мен процедурасын, сонымен қатар саясаттанулық технологияларды, нақты бағдарламалар мен ұсыныстарды оқыту болып табылады..

Міндеттері: студентке қазiргi саясаттанудағы теориялық- әдiстемелiк, сонымен қатар, қолдануға болатын кешендi бiлiм мен дағдыларды беру;

- оны саяси процестердi, саяси шешiмдердi талдауға, саяси талдау мен болжаудың құрамдарын игерудiң негiзгi әдiстерiне үйрету;

- Қазақстан Республикасына қатысты халықаралық саяси процестердi, қалыптасқан геосаяси жағдайлар мен мәселелердi талдай алуға баулу;

- саяси қарым-қатынастың сұхбаттық тәсiлдерi, электронды БАҚ-пен жұмыс iстеуге тәжiрибелiк дағдыларды беру;

- Халықаралық және қазақстандық тәжiрибелердi кең қолдана отырып, қазiргi кезеңдегi сайлау кампанияларының технологияларымен таныстыру.
Курстан сіздің білетініңіз: сендіру, дәлелдеу және қорытынды жасай білуі; өзіндік креативті қызметке дайын болу, адамдармен ресми, бейресми жағдайда сөйлесе білуі; саяси-коммуникативтік қызметті жүзеге асыра білуі; этикалық, құқықтық нормаларды білуі және ұстануы; полимәдени, полиэтникалық және көп конфессионалды әлемде ұлттық қауымдар мен әлеуметтік топтардың түрлі тарихы тамырлары мен дәстүрлі білімдеріне негізделген жағымды қатынас дағдыларын дамыту.
· Қазақстанның тарихында саяси ойды, философияны, өнер мен ғылымды дамытуға үлес қосқан ғұлама ойшылдардың идеяларын, көзқарастары мен тұжырымдарын оқып үйрену. 

·  Қазіргі заманғы саяси ғылымның мәні мен ерекшеліктері туралы, ҚР саяси процесс туралы білім жинақтау. 

·  Алынған білімді еліміздің саяси өміріне білікті араласуда, саясаттанудың кәсіби қызметінде қолдану, қоғамның саяси жүйесінің тұрақты дамуына септігін тигізетін ұсыныстар әзірлей білу.

Сіздің үйренетініңіз: ««Қолданбалы саясаттану» пәнін оқыту нәтижесінде тәжірибелік саясат жайлы жан-жақты білім алып шығасыз, басқарудың қыр-сыры туралы біліп, болашақ саясаттанушы ретінде билік қатынастарының ерекшеліктерін зерделейсіз.
Сіз дағдыланасыз: Саяси саланың басқа да көптеген маңызды аспектілері бойынша кеңейтілген ақпараттар беретіндіктен, әмбебап ойлауды меңгересіз;
Қазақстан Республикасындағы мемлекеттік саяси биліктің мәселелерін талдай білу дағдысын қалыптастырасыз.
